
416 E U S K A L - E R R I A .  

Biyotz garbiya, daukana beti 
Dago, bai, pozez beterik 
Orrela bizi danarentzako 
Ez du tristurak indarrik: 
Naiz eta kontra jaiki odei beltz 
Denak gogorki bildurik, 
Ez du galdutzen pakerik, ez ta 
Jaunagan esperantzarik. 

Bedeinkatuak, orain ta beti, 
Orrela bizi diranak; 
Alai ta pozez eramanikan 
Munduan dituzten lanak: 
Orrela beti izan ziraden 
Euskaldun zar leyal danak, 
Biotz-biotzez gorderik zintzo 
Jaungoikoaren esanak. 

Zéin zeran ezagutzen 
Ez da gauza gaitza: 
Kaskua ariña ta 
Urrezko biyotza. 

